
Ħbieb, waħda mill-emozzjoniet li maż-żmien kelli nitgħallem ngħix biha hija d-

diżappunt, dik li tħossok iddiżappuntat b’xi ħaġa, b’xi sitwazzjoni jew b’xi ħadd. 

Tippjana kemm tippjana, il-ħajja tibqa’ dejjem misteru bl-affarijiet kollha li jagħtuk 

sodisfazzjon imma wkoll bl-affarijiet li jiddiżappuntawk. 

Naħseb li kulħadd xi darba jew oħra, mar jiekol f’xi restorant u m’għoġbux l-ikel jew is-

servizz jew mar jara film u m’għoġbux, jew meta t-tim favorit tagħna jilgħab ħażin u 

jitlef, dawn huma diżappunti żgħar u ma tkunx waqgħet id-dinja meta ngħaddu 

minnhom. Mhux worth it li noqodu ninkwetaw fuq affarijiet hekk avolja huma 

sitwazzjonijiet li jirrabjawk.  

Meta tistenna u tippretendi xi ħaġa u din ma sseħħx huwa normali li tħossok 

diżappuntat. Meta tafda lil xi ħadd b’xi problema jew sitwazzjoni li tkun għaddej 

minnha u dan ixandrek ma’ kulħadd, kieku int tħossok diżappuntat? 

Tagħmel xi ħaġa u ma tiġix apprezzat, tisma’ paroli li jingħad minn warajk, meta jkun 

hemm persuni li jkollhom aġenda personali moħbija, l-għira, il-mibegħda, il-gideb u l-

wiċċ b’ieħor huma kollha azzjonijiet li lili personali jiddiżappuntawni. Tagħmel xi ħaġa 

tajba int u jieħu l-prosit ħaddieħor jew jagħmel xi ħaġa ħażina ħaddieħor u teħel int, 

mhux diżappunt jew? 

Ir-rispett mhux tgħidu trid imma turih u tipprattikah. Problema li għandi personalment 

hija li ħafna drabi jien inħossni ddiżappuntat bija nnifsi. Meta tagħmel kemm tagħmel 

fil-ħajja tħossok dejjem li m’għamilt xejn jew li stajt tagħmel aktar u aħjar.  

Forsi għax tistenna li ħaddieħor ikun bħalek, imma aħna lkoll differenti u ejja nkunu 

onesti ‘ hawn nies li tieħu gost li daħħlu f’ħajtek u hawn nies oħra li tieħu r-ruħ meta 

joħorġu’. Jien tgħallimt nistma lil kulħadd ta’ li hu, l-aħjar ma nistenna xejn u ma 

nħossnix diżappuntat. Minn naħa tiegħi, ċert li kien hemm drabi li ddiżappuntajt lil xi 

ħadd b’dak li nkun għidt jew b’dak li għamilt.  

                                                                                Ikompli fl-aħħar paġna 

Wara mewtu kien hemm bosta nies li kienu jitolbuh sabiex jgħinhom u dawn jgħidu li t-
talb tagħhom kien jiġi milqugħ. Fis-sena 1979, elettriċista Taljan kien  involut f’aċċident 
ikrah fuq il-post tax-xogħol. Huwa talab lil Don Carlo Gnocchi u salva.  
 
Dan il-każ ġie msejjaħ bħala miraklu. Għal din il-ġrajja il-kardinal ta’ Milan Carlo Maria 
Martini beda l-proċess li jwassal għall-beatifikazzjoni, liema beatifikazzjoni ġiet 
imħabbra mill-Kardinal Dionigi Tettamanzi fit-2 ta’ Marzu, 2009.  
 
Fis-sena 2004 l-attur Daniele Liotti interpreta l-parti prinċipali fil-film għat-televiżjoni 
Taljana “Don Gnocchi, l-anġlu tat-tfal” liema film kelli x-xorti li rajtu li dan l-aħħar 
fakkarni f’dan il-bniedem li għen ħafna lill-batut. 

Stajt kont ta’ diżappunt anke bl-affarijiet li ma għidtx jew li m’għamiltx. Għax ħafna 

drabi kemm dak li tagħmel u anke dak li ma tagħmilx jistgħu joħolqu diżappunt. 

Però d-diżappunt il-kbir li għandi f’ħajti huwa dak li ma gawdejtx il-mara daqskemm 

ħsibt li se ngawdiha. Il-pjanijiet ma kinux hekk. Matul it-triq tal-vjaġġ ta’ ħajti kelli 

passiġġiera unika, importanti ferm u li kont tant inħobb li niżlet  mill-karozza nofs triq u 

ħallietni nsuq waħdi. Dak diżappunt kbir, enormi, tal-biki. Żgur li lkoll kemm aħna 

stennejna u ppretendejna ferm aktar. Aħna kollha għaddejna minnha din il-biċċa u 

kollha qed ikollna nitgħallmu ngħixu b’dan id-diżappunt. Naf li mhux faċli, anzi diffiċli 

ħafna.  

Fil-grupp dejjem ġejjin membri ġodda, kollha bl-istorja personali u differenti tagħhom. 

Kollha uniċi u kollha li għaddew u ġarrbu l-mewta unika tal-għeżież tagħhom. Prosit ta’ 

kif qed tilqgħuhom. Minn naħa tiegħi qiegħed nuża il-mezzi li joffruli sabiex nagħmel 

kuraġġ lir-romol u nsemmi l-għajnuna li l-grupp tagħna joffri, l-aktar permezz tal-

ħbiberija tagħna. 

L-aktar mediċina b’saħħitha kontra d-diżappunt huma dawk ta’ madwarek u l-ħbieb ta’ 

vera. Dawn huma passiġġiera fil-vjaġġ tal-ħajja tagħna mportanti ħafna. F’dan il-vjaġġ 

min jitla’ u min jinżel, l-importanti li nibqgħu iffukati fuq din it-triq. Dawn huma n-nies li 

għandna fiduċja fihom, li nħobbu u nirrispettaw mhux bil-kliem imma bil-fatti. 

                                                                                                                                                         

Victor 

https://en.wikipedia.org/wiki/Carlo_Maria_Martini
https://en.wikipedia.org/wiki/Carlo_Maria_Martini
https://en.wikipedia.org/wiki/Dionigi_Tettamanzi


 

 

 
 

Carlo Gnocchi (25 ta’ Ottubru 1902 – 28 ta’ Frar 1956) kien qassis Taljan, edukatur u 
kittieb. Waqt il-gwerra kien il-kappillan militari tal-Alpini, grupp ta’ suldati li kienu 
joperaw fil-muntanji.  
 
Gnocchi twieled ġewwa San Colombano al Lambro, viċin Lodi. Il-familja kienet 
magħmula minn missieru Enrico, ommu Clementina Pasta, hu u żewġ ħutu subien. 
Huwa kien iż-żgħir. Missieru li kien jaħdem l-irħam miet bil-marda tas-Silicosis, riżultat 
ta’ nuqqas ta’ iġjene u regolamenti fuq il-post tax-xogħol. Wara ftit li marru jgħixu 
ġewwa Milan tilef ukoll liż-żewġ ħutu.  
 
Kien il-qassis Luigi Ghezzi, li tah l-għajnuna sabiex jidħol fis-seminarju fejn huwa sar 
qassis fis-sena 1925. Fil-bidu tat-tieni gwerra huwa mar voluntier mal-battaljun Val 
Tagliamento tal-Alpini u kien mibgħut fuq il-front Grieg-Albaniż. 
 
Wara l-gwerra tal-Balkani huwa mar fuq il-front fir-Russja fejn ħa sehem fil-battalja ta’ 
Nikolayevka. Waqt li s-suldati kienu qed jirtiraw fis-silġ huwa kważi miet bil-kesħa li kien 
hemm.  
 
Eluf ta’ suldati mietu kawża ta’ din il-kesħa. Huwa kien jiġbor l-aħħar xewqat ta’ dawk is
-suldati li kienu qed imutu u meta mar lura l-Italja kien ifittex il-familji tas-suldati u 
jgħaddilhom il-messaġġi li kien ġabar. 
 
Aktar tard kien issieħeb ukoll mal-O.S.C.A.R. assoċjazzjoni kattolika li kienet tgħin lir-
refuġjati u lil-Lhud. 

Wara l-gwerra huwa kien strumentali fl-għajnuna lit-tfal li kienu ġew effettwati bil-
gwerra. Huwa kien direttur tal-istitut Arosio fejn kien jilqa’ lill-orfni tal-Alpini u wara 
ddedika lilu nnifsu favur in-nies li ġew mutilati kawża tal-ġwerra. Wara fetaħ ċentri oħra 
sabiex jikkuraw tfal milquta mill-Polio.  

Dawn iċ-ċentri infetħu f’bosta bliet Taljani bħal Turin, Ruma, Firenze u Milan 

Huwa miet ġewwa Milan fl-eta ta’ 53 sena bil-kurċifiss f’idejh, liema kurċifiss kienet 
tagħtu ommu snin qabel. 

 
Ikompli fl-aħħar paġna 

 
 
 

Ftit Storja Attivitajiet Awwissu 2020 

7 ta’ Awwissu– Comino by night– Booking John Trapani  fuq 99443481 permezz ta’ sms 

u tinsewx tniżżlu l-isem. Prezz €22                                                                                 

Niltaqgħu ċ-Ċirkewwa ħdejn il-Gabbana fil–ħamsa nieqes kwart (16.45)                                

Vann minn ħdejn l-Education jitlaq fl-erbgħa nieqes kwart (15.45) 

——————————————————————————————————————— 

14 ta’ Awwissu– Illum niltaqgħu l-Għadira ħdejn il-Kiosk La Sosta.                  

Ġibu s-siġġijiet u min għandu xi mejda u dawl. Tinsewx il-malja u l-ikel. 

——————————————————————————————————————— 

21 ta’Awwissu– 20.00: Niltaqgħu ħdejn l-Aquarium San Pawl il-Baħar għal mixja sal-

pjazza fejn kulħadd ikun liberu. 

——————————————————————————————————————— 

28 ta’ Awwissu– Birthdays Celebration: BBQ ġewwa s-Soreda Hotel                            

Booking Maria Caruana fuq 99890727 permezz ta’ sms u tinsewx tniżżlu l-isem.       

Prezz €25 kollox inkluz. Nistgħu nużaw il-vouchers. 

 

Għamlu subscribe fuq Minus One Malta fuq YouTube il-kanal tagħna 

https://en.wikipedia.org/wiki/San_Colombano_al_Lambro
https://en.wikipedia.org/wiki/Battle_of_Nikolayevka

